
ՀՀ կառավարության որոշման նախագծի 
1.  Ընթացիկ իրավիճակը և իրավական ակտի ընդունման անհրաժեշտությունը.
ՀՀ կառավարության 2021-2026թթ․ ծրագրի համաձայն նախատեսվում է կառուցել, հիմնանորոգել կամ վերանորոգել առնվազն 500 մանկապարտեզ և նախակրթարան՝ ապահովելով դրանց ամբողջական հագեցումը անհրաժեշտ գույքով և սարքավորումներով։
Հիշյալ ծրագրի շրջանակներում ՀՀ քաղաքաշինության կոմիտեի պատվիրակությամբ Արմավիրի մարզի Արմավիր համայնքի Նորավան գյուղում կառուցվել է «Մոդուլային» տիպի 144 տեղ հզորությամբ մսուր-մանկապարտեզ։
Քաղաքաշինության կոմիտեի կողմից ներկայացված քաղաքաշինական փաստաթղթերի հիմքով նորակառույց մանկապարտեզի և օժանդակ շինությունների նկատմամբ կատարվել է Հայաստանի Հանրապետության անվամբ իրավունքի պետական գրանցում։
2. Ակնկալվող արդյունքը․
[bookmark: _Hlk182317165]Հաշվի առնելով, որ մանկապարտեզները հանդիսանում են համայնքային սեփականություն և դրանց հետագա շահագործումը և պահպանումը իրականացվելու է համայնքների կողմից՝ ներկայացված նախագծով առաջարկվում է Արմավիրի մարզ, համայնք Արմավիր, գյուղ Նորավան, 1-ին փողոց 11/3 մանկապարտեզ հասցեում գտնվող, պետական սեփականություն հանդիսացող շենք-շինությունները, ինչպես նաև դրանց զբաղեցրած, օգտագործման և սպասարկման համար հատկացված հողամասը նվիրաբերել Արմավիր համայնքին՝ որպես մանկապարտեզ շահագործելու նպատակով, ինչի արդյունքում կապահովվի մանկապարտեզի բնականոն գործունեությունը։

3.	Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության տարածքային կառավարման և ենթակառուցվացքների նախարարության պետական գույքի կառավարման կոմիտեի կողմից։
4․ Կապը ռազմավարական փաստաթղթերի հետ.
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Պետական սեփականություն հանդիսացող` Արմավիրի մարզ, համայնք Արմավիր, գյուղ Նորավան, 1-ին փողոց 11/3 մանկապարտեզ հասցեում գտնվող անշարժ գույքը Արմավիր համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _GoBack]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

6. Պետական բյուջեի եկամուտներում և ծախսերում սպասվելիք փոփոխությունների մասին. 
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:
